
prononcée. Cela faict, chacun s’arma [41] d’vn tifon
ou d'vne efcorce allumée, & luy commenga A marcher
ou pluftoft & courir autour de ces feux; c’eftoit 2 qui
le brufleroit au paffage, cependant il crioit comme
vne ame damnée, toute la troupe contrefaifoit {es cris,
ou pluftoft les eftouffoit auec des efclats de voix
effroyables, il falloit eftre 14 pour voir vne viue image
de I’Enfer. Toute la cabane paroiffoit comme en
feu, & au trauers de fes flammes, & cefte efpaiffe fu-
mée qui en fortoit, ces barbares entaffez les vns fur
les autres hurlans a pleine tefte, auec des tifons en
main, les yeux eftincellans de rage & de furie, fem-
bloient autant de Demons qui ne donnoient aucune
tréue a ce pauure miferable. Souuentils'arreftoient
a l'autre bout de la cabane, & les vns luy prenoient les
mains & luy brifoient les os a viue force, les autres
luy percoient les oreilles auec des baftons qu'ils y
laiffoient, d'autres luy lioyent les poignets auec des
cordes qu’ils eftreignoiét rudement, tirant les vns
contre les autres a force de bras; auoit-il acheué le
tour pour prendre vn peu d’haleine, on le faifoit re-
pofer fur des cendres chaudes & des charbons ardens:
T'ay horreur d’efcrire tout cecy a voftre R. mais il
eft vray que nous [42] eufmes vne peine indicible 2
en fouffrir la veu&; & ie ne {cay pas ce que nous
fuffions deuenus n'euft efté la confolation que nous
auions de le confiderer, non plus comme vn Sauuage
du commun, mais comme vn enfant de I'Eglife, & en
cefte qualité demander a2 Dieu pour luy la patience,
& la faueur de mourir en fa faincte grace: pour moy
ie me vis reduit & tel poinct que ie ne pouuois quafi
me refoudre 2 leuer les yeux pour confiderer ce qui
fe paffoit; & encor ie ne {cay {i nous n'euflions point



